
Мəңгелектəн дəшə сыман 
Безгə Риза Фəхреддин:
“Яшик əдəп- əхлак белəн,
Көнебез үтəр имин”.
Мəгърифəтле, азат татар 
илен 
Күрер өчен янды, көйде ул.
Əсəрлəре белəн күңеллəргə 
Мəңгелеккə килеп керде ул.

Ризаэтдин Фəхреддин



Ризаэтдин Фəхреддин 
1859 нчы елның 17 нче 
гыйнварында элекке 
Самар губернасының 
Бөгелмə өязенə караган 
Кичү Чаты авылында 
рухани гаилəсендə дөнья-
га килə (бу авыл хəзер 
Татарстанның Əлмəт 
районына керə). Ул белем 
серлəренə өендə төшенə 
башлый, иң беренче 
дəреслəрне əнисе Мəхүбə 
абыстайдан һəм əтисе 
Сəйфетдин хəзрəттəн 
ала.



1865нче елның көз көненнəн башлап абзаларына ияреп 
үз авылыннан 20 чакырым ераклыктагы Түбəн 
Шəлчəле мəдрəсəсендə укып йөргəн.

1867нче елның көз көнендə Чистай шəһəрендəге 
мəдрəсəдə укый.

1869нчы елдан алып Тубəн Шəлчəледə укуын дəвам 
итə. Һəр нəрсə белəн кызыксынучан, сəлəтле, эш 
сөючəн, тырыш  шəкерт Ризаэтдин мəдрəсəдə укыган 
елларында да, соңыннан  да китаплар күчереп язу 
белəн шөгыльлəнə.

21 кыш эчендə гимназия кебек мəктəплəрне кичеп, 
университет һəм академиялəрнең бер кадəр бүлеклəрен 
тəмамлауга ирешкəн.



Мəдрəсəдə укуын төгəллəгəч, Р.
Фəхреддин укыту эше белəн 
шөгыльлəнə. Укыту эше белəн 
беррəттəн, ул фəнни эш белəн 
мавыга, бик күп китаплар һəм 
мəкалəлəр яза, татар халкы-
ның тарихы һəм əдəбияты 
белəн бəйле тарихи чыганак-
ларны, истəлеклəрне җыя, 
тəртипкə сала. 1887нче елдан 
ул имамлыкка имтихан биреп, 
бу вазифаны да намус белəн 
җиренə җиткереп башкара.

Р.Фəхреддиннең кулъязмасы.



1885нче елда Минзəлə өязе Чубытлы авылында Габденнасыйр 
Төхфəтулла улының кызы Нурҗəмалны хатынлыкка ала.

1887нче елның 5 мартында беренче балалары Габдеррахман дөньяга 
килə. 

1889нчы елның 17 сентябрендə Габделəхəд дөньяга килə.

1892нче елның 22 гыйнварында Габдеррəшид туа.

1893нче елның 27 декабрендə Зəйнəп дөньяга килə.
 
1897нче елның 25 ноябрендə Хəсəн дөньяга  килеп, 14 айлык 
вакытында вафат була.

1900нче елның 13 февралендə Сагыйдь дөньяга килə. 

1901нче елның 5 сентябрендə Хəсəн дөньяга килеп, 8 айлык вакытында 
вафат була. 

1902нче елның 28нче сентябрендə ясалган фото. 



Р.Фəхреддин «Сəлимə» һəм «Əсма» əсəрлəрен яза. 
«Асар» исемле библиографик хезмəтен 
матбугатта бастыра башлый. «Асар»да 
борынгы Болгар чорыннан алып егерменче йөз 
башына кадəр яшəгəн меңнəн артык мəшһүр 
тарихи шəхес турында кыйммəтле 
мəглүматлар тупланган. Болардан тыш, Р.
Фəхреддин «Тəрбияле бала», «Тəрбияле ана», 
«Тəрбияле ата», «Нəсыйхəт», «Шəкертлек 
əдəбе», «Əдəбе тəглим», «Мəшһүр хатыннар», 
«Мəшһүр ирлəр» китапларын бастырып чыгара.



1906нчы елдан Р.Фəхреддин 
Уфадан Оренбург шəһəренə күчə. 
“Вакыт” газетасында, 10 ел буе 
“Шура” журна-лында эшли. Р.
Фəхреддин тарафыннан барлыгы 
50 исемдə 147 китап басты-рыла. 
Шулай ук аның 100 томга якын зур 
күлəмле кулъязма хезмəтлəре 
барлыгы билгеле. 1918нче елда Р.
Фəхреддин Уфа шəһəренə күчə. 
1922нче елда аны мөфти итеп 
билгелилəр. Ул бу хезмəтенə 
тиешле сəгатьлəрен бирсə, калган 
бөтен вакытын фəнгə багышлый, 
архивта эзлəнə, тарихи хезмəтлəр 
өстендə эшлəвен дəвам итə. Фəн 
өчен гаять зур əһəмияткə ия булган 
“Болгар тарихы” дигəн күлəмле 
əсəрен яза.

“Шура” журналы һəм “Вакыт” газетасы 
идарəханəсендə.



Фото астында Р.Фəхред-
диннең үз кулы белəн: 
“1912нче ел, 15нче гыйнварда 
Оренбургта алдырдык. Икенче 
көндə Габделəхəд Вяткага, 
Габдеррəшид Казанга укый 
торган мəктəплəренə 
китəлəр”- дип язылган. 

Фотода: (сулдан уңга) беренче рəттə: Нурҗамал, Əсма, 
Р.Фəхреддин, Сəгыйдь; икенче рəттə: Габдрахман, 

Габдеррəшид, Зəйнəб, Габделəхəд



Р.Фəхреддин 1936нчы елның 
12нче апрелендə 77 яшендə 
Уфада вафат була һəм шундагы 
татар зиратына күмелə.

Р.Фəхреддин кабере. Уфа.
Оренбург шəһəрендə 1986нчы 

елның 1нче сентябрендə Правда 
урамы 9нчы йортка куелган 

истəлек тактасы.


